
Бағдарлама игілігі

Кейіпкерімізбен тілдесу үшін таңсә
ріден арнайы Аққұм ауылына бет алдық. 
Ауыл әкімі Алтынбек Асанбековтың 
айтуынша, тұрғындар кәсіппен айна
лысуда өте белсенді. Мәселен, жыл 
басынан бері 7 адам қайтарымсыз грант 
алса, 1 тұрғын төмен пайызбен несие 
алған. Ал былтыр дәл осы бағдарлама 
бойынша 9 адамның кәсібі қаржылай 
қолдау тауып, 5 тұрғын төмен пайызбен 
несие алып, ауылда түрлі кәсіп ашылған.

Кейіпкеріміз Ботакөз Байпатшақызы 
да былтырдан бастап «Бизнес бастау» 
бағдарламасының игілігін кө руде. Ол 
мемлекеттен 1 млн 380 мың теңге 
алып, үйінің шағын бір бөлмесін тігін 
цехына айналдырған. Ботакөз қаражат 
қо лына тие салысымен оны басқа мақ
сатқа жұмсамай, кәсібіне құйғанын мен  
мұндалап тұрған қажетті құралжаб 
дықтардан аңғардық. Сүйікті ісін кә сі біне 
айналдырған келіншек кіш кен тайынан 
бұл мамандыққа әбден машықтанған.

– Бала күнімнен әжемнің қолында 
өскенмін. Кішкентайымнан әжемнен көр
гендерімді қайталап, ең алғаш мата
лардан қалған қиындыларды құрап, 

құрақ көрпеше тігуді үйрендім. Уақыт 
өте шалбар қысқарту, көйлек тігу сынды 
жұмыстарды ептеп үйреніп, қазір нәсі
бімді кәсіптен тауып, халықтың алғысын 
алып жүрмін, – дейді Ботакөз Әпенова. 

Иә, бала күнінен басталған қызығу
шы лығы мен дарынын тың идея, мол 
тәжірибемен ұштастыра білген Бота
көздің қолынан шыққан қыз жасаулары 
мен көрпетөсегі бүгінде тұтынушылар 
тарапынан зор сұранысқа ие. Қазір 
заман талабына сай аналар қауымы 
тұрмысқа шығатын қызының артынан 
әдемі қиындылардан құралған құрақ 
көрпе, көрпешесімен қатар нәрестелі 
болғанда бесігін апарады. Қазақтың 
салтдәстүрінен жаңылмайтын аққұм
дық ақжаулықтылар үйінде осындай 
қуа ныш орын ала қалса, кейіпкеріміздің 
көмегіне жүгінеді. Кәсіпкер келіншек 
құрақ көрпеше мен бесік жасауынан 
бөлек, нәрестенің аты мен суреті са
лынған жастыққа да тапсырыс қа был
дап, ұлыстың ұлы күнінде бой жет
кен қыздарға арналған тақия тігеді. 
Бойындағы тігін өнеріне деген бейім ді
лігін ұштай түскен ол бүгінде тұрақты 

тұты нушыларын қалыптастырған. 
– Тұтынушыларым тек осы ауылда 

ғана емес, көршілес ауыл, аудандардан 
да бар. Көрпетөсектен бөлек, киім 
тіктіруге немесе қысқартуға да жиі тап
сырыс түседі. Арасында қазақы қиім
дерге де тапсырыс қабылдаймын. Тал
ғампаз тұтынушыларымның көңілінен 
шығу үшін үнемі ізденіп отырамын, – 
дейді ол. 

Кәсіпкер келіншек – «Алтын ал қа» 
иегері. Оның айтуынша қыздары да 
аналарынан дарыған тігін өнерінен кен
де емес. Ол тапсырыс көп болған кезде 
қыздарымен бірлесіп жұмыс жа сай
тынын айтады. Ботакөздің 2 ұл, 5 қызы 
бар. Нұрсиласы бала күнінен спортқа 
бейім. Бүгінде ол – ауыр атлетикадан 
ҚР спорт шебері.

Ал кейіпкеріміздің негізгі мамандығы 
– аспаз. Беріге дейін ауылдағы іргелі 
«Бақдәулет» шаруа қожалығында 
мамандығы бойынша жұмыс істеген. 
Осыдан 3 жыл бұрын аяғын сын дырып 
алған Ботакөз денсау лы ғының жұмысқа 
жарамау салдарынан үйінде отыруына 
тура келген. Әйтсе де құр отпай қолынан 

Кәсіпкер келіншек
Өздеріңіз білетіндей, соңғы жылдары ауданда кәсіпкерлік саласында айтарлықтай 

серпін бар. Бүгінде мемлекет тарапынан берілетін қолдауды тиімді пайдаланып, кәсібінің 
көкжиегін кеңейткендер көп. Соның бірі – аядай ғана ауылда тігін кәсібімен айналысып 
отырған аққұмдық Ботакөз Әпенова. 

келетін іспен шұғыл дануды көздеген ол 
көпбалалы аналарға берілетін қолдауды 
естіп, грант жеңіп алған бойда кәсібін 
бастап кеткен. Бүгінде үйінің шағын 
бір бөлмесін тігін цехына айналдырып 
отырған Ботакөз алдағы уақытта өзі 
секілді тігін тігуге икемі бар ауылдағы 
қызкеліншектерді тұрақты жұмыспен 
қамтып, кәсібінің көкжиегін кеңейтуді 
көздеп отыр. 

– Бұған дейін ескі тігін машинам 
болды. Жиі бұзыла бергесін көп тап
сырыс қабылдай алмайтынмын. 
Мемлекеттік бағдарлама арқасында 
соңғы үлгідегі тігін машинасын, үтік, 
оюөрнек сызатын құрылғыларды 
алдым. Енді алдағы уақытта арнайы 
бір ғимаратты жалға алып, кәсібімді 
кеңейтіп, құрақ көрпеше тігетін тігін 
машинасын алсам деймін, қазір нақты 
жоспар құрып отырмын, – дейді кәсіпкер 
келіншек. 

Қолынан іс келетін Ботакөз бір ғана 
кәсіп түрімен шектелмеген. «Бо ла шағын 
ойлаған озады» демекші, бала ларының 
келешегі үшін атакәсіпті де қолға алған. 
Оның қорасында қазір төрт түліктің 
басын көбейту мақсатында өз қаражаты 
есебінен алынған қой, ешкі, жылқылар 
жетерлік. 

Аядай ғана ауылда тұрса да әр 
саланың басын бір арнаға тоғыстырып, 
асын адал маңдай терімен тауып отыр
ған осындай нәзікжандылар көпке үлгі. 
«Еңбек түбі – береке» демекші, Бота
көздің берекелі кәсібін көзбен көріп, сәт
тілік тіледік. 

Ақтоты БҮРКІТБАЙ 

– Кітап оқуға деген құштарлығым 
бала кезден пайда болды. Яғни 
алдымдағы бауырларыма қарап, 
кітап оқуға деген қызығушылығым 
ерте оянды. Кез келген баланың 
ең алғашқы оқыған кітабы әрине, 
ертегілер. Сол секілді мен де ең алғаш 
ертегілер кітабын сүйіп оқыдым. Ал 
қазір көркем әдеби шығармаларды 
жиі оқимын. Біздің бала кезімізде кітап 
қазіргідей қолжетімді болған жоқ. 
Әйтсе де уақытымның басым бөлігін 
кітап оқуға арнадым, – дейді Раушан 
Алтынбекқызы. 

«Мен кітапхананы ақыл, білім, 
адамгершілік ордасы деп білемін. Ал 
кітапханашыларды ешқашан жоғал
мауға тиісті сол асыл қазынаның 
сақшылары санаймын» деп жазушы, 
қоғам қайраткері Әбіш Кекілбаев 
айтқандай, оқырманға кітап жайлы 
дұрыс бағытбағдар беріп, оларды кітап 
оқуға баулуда кітапханашының атқарар 
еңбегі ерен. Олар жас ұрпақтың зейінін 
кітапқа бұрып, олардың біліммен 
сусындауына септігін тигізіп жүр. 

 

Кейіпкеріміз 2008 жылы аудандық 
кітапханада кітапханашы болып 
орналасып, бүгінде әдістеме – 
библиография бөлімінің меңгерушісі 
қызметін абыроймен атқарып келеді. 

– Қателеспесем, 2009 жылы. 
Кітапханашы болып жүрген кезім. 
Бірде бізге бір оқырман келіп, кітабын 
өткізіп кетті. Кітапты қабылдап, тексеріп 
жатқан кезде арасынан 5000 теңге 
ақша шықты. Сыртқа жүгіріп шығып, 
иесіне табыстаймын дегенше ол кісі 
кетіп қалыпты. Арада 1 ай өткенде 
жаңағы оқырман кітапханаға кітап алуға 
қайта келді. Сол кезде дәл сол кітаптың 
ортасында қалып қойған ақшасын 
жоғалтпай өзіне табыстадым, – дейді 
кейіпкеріміз. 

Иә, кітап – ойөрісімізді дамытып, 
рухани байлығымызды арттыратын ең 
қымбат дүние. Қазір әр оқырманның 
кітапқа деген сүйіспеншілігін ояту 
мақсатында кітапханада «Әлем book» 
оқырмандар клубы ашылған. Сондай
ақ мұнда оқырмандарға арнап «Кітап 
– ғасыр мұрасы» атты кітап көрмесі, 
«Kitap Travel» атты кітап әлеміне саяхат, 

«Кітапханаға кітап сыйла» акциясы, 
«Түнгі кітапхана» сынды жобалар іске 
қосылған. Оқимын, ізденемін деген 
кітапсүйер қауымға арналған жоба 
оқырманның білімге деген құштарлығын 
ашып, жанға жайлылық пен тыныштық 
сыйлайтыны рас. 

– Қазір оқырманның басым көпшілігі 
– жастар. Олар көбіне мотивация, 
психологияға байланысты кітаптарды 
жиі іздеп келеді. Әр оқырманның 
сұранысына сай кітаптарды мейлінше 
тауып беруге тырысамыз. Кітап 
оқимын деген оқырманға дұрыс бағыт
бағдар беру – біздің басты міндетіміз. 
Сондайақ білімқұмар жастарды ақын
жазушылардың мерейтойына ар

нал ған ісшараларға тұрақты түрде 
қатыстырамыз, – дейді ол. 

Мәдениет пен білімнің, кітап пен 
оқырманның арасындағы алтын көпір 
саналатын білім ордасында жұмыс 
істейтін Раушан Алтынбекқызы 2010 
жылы облыстық «Үздік кітапханашы» 
облыстық байқауында ІІІ орынға 
ие болып, «Жаңалық жаршысы» 
номинациясын иеленген. Сондайақ 
бірнеше мәрте аудан, облыс әкімінің 
де алғыс хатын алған. Былтыр салалық 
кәсіподақтың «Құрмет» грамотасымен 
марапатталса, биыл «Кітапхана ісінің 
үздігі» төсбелгісін кеудесіне тақты. 

Ақтоты ЕРЖАНҚЫЗЫ

Кітапхана ісінің үздігі
Білім мен тәрбиенің, ақыл мен кеннің алтын 

қазығы – кітапхана. Қасиетті қазынамызды көзінің 
қарашығындай сақтайтын кітапханашылардың 
қашанда мәртебесі биік. Мұнда 16 жылдан бері 
оқырманға қызмет етіп келе жатқан білікті маман 
Раушан Қалиева жұмыс істейді. Айтуынша, 
кітапханашы болу бала күнгі арманы екен.

Нақтырақ айтсақ, 5228 үміткердің жартысынан көбі, 
яғни 51 пайызы теориялық емтиханды сәтті тапсырған. Ал 
2 562 қызмет алушы емтиханнан өте алмауы салдарынан 
практикалық емтиханға жіберілмеген. Мұнымен қоса өткен 
жылмен салыстырғанда биыл жүргізуші куәлігін алуға 
үміткерлер саны екі есеге азайған. Мамандандырылған 
бөлім қызметкерінің айтуынша, бұл емтихан талаптарының 
қатаңдатылуына байланысты екен.

Сондайақ биыл теориялық емтихан тапсырушы үміт
кер лер саны өткен жылмен салыстырғанда екі есе азай ған. 
Еске салсақ, сәуір айында ере желерге өзгерістер енгізілген 
болатын. Енді жүргізушіге ар найы курстарды аяқтағаны 
туралы куәлік алу қажет, содан кейін ғана ол арнайы 
ХҚКОда емтихан тапсыра алады.

Үміткерлер жүргізуші куәлігін Қызылорда қаласы, 
Тасбөгет Жаңадария ауылы, 91 мекенжайында 
орналасқан ма мандандырылған ХҚКО арқылы алады. 
Ол үшін жеке куәлік, медициналық анықтама және оның 
көшірмесі, курсты аяқтағаны туралы куәлік және оның 
көшірмесі немесе автоматтандырылған ақпараттық 
жүйе арқылы алынған құжат болуы қажет. Сондайақ 
мемлекеттік баждың төленгенін растайтын құжаттың да 
болуы шарт.

2500 нәзікжанды 
куәлік алған

Бүгінде елімізде әрбір бесінші әйел 
автокөлік тізгіндейді. Ер азаматтармен 
иық тіресіп, көлік басқарған қыз-
келіншектердің саны артқанына куә 
болып жүрміз. Мәселен, биыл жыл 
басынан бері облыста 5 228 тұрғын 
жүргізуші куәлігін алуға өтініш берсе, 
оның 2500-і нәзік жанды екен.

Құқық қорғау органы мамандарының айтуынша, азық
түлік салынған сөмкені түрмеге сотталған адамның танысы 
алып келген. Тексеру барысында арнайы құрылғы арқылы 
азықтүліктің ішіндегі заттардың күмәнді түсі байқалған. 
Тексеру тобының қызметкерлері сөмке ішіндегі ет сүйегін 
тексергенде оның ішінен түйіншектерді тапқан. Жедел 
тергеу тобы шақырылып, табылған зат сараптамаға жібе
рілген. Сотмедициналық сараптама қорытындысына сәй
кес, тәркіленген заттың салмағы 129,9 грамм кептірілген 
мари хуана болып шыққан. 

– Сотталғандарға да, олардың туыстарымен көп
теген ескертулер мен түсіндірме жұмысы жүргізілгеніне 
қарамастан, колонияға тыйым салынған заттарды жеткізуге 
әрекет ету әлі де болып жатыр. Аталған жағдай бойынша 
ҚР Қылмыстық кодексінің 296бабы Есірткі, психотроптық 
заттарды, олардың аналогтарын өткізу мақсатынсыз 
заң сыз сақтау бойынша сотқа дейінгі тергептексеру 
жұмыстары жүргізіліп жатыр. Бұл бап бойынша 7 жылға 
дейін бас бостандығынан айыру жазасы қарастырылған, 
– дейді облыс бойынша ҚАЖД бастығының орынбасары 
Жәнібек Зиябеков. 

Айта кету керек, сәлемдеме жіберілген сотталған адам 
қарақшылық үшін жазасын өтеп жатыр.

«ЖЖ» ақпарат

Есірткі жеткізуші 
ұсталды

Қызылорда колониясына сүйек майына 
жасырылған есірткі заттарын өткізбекші 
болған. Нақтырақ айтсақ, облыстағы 
ҚАЖД-ға қарасты №60 мекемесіндегі 
сотталғанға әйел адам есірткіні ет сүйегіне 
жасырып беруге әрекеттенген.

Ауыл тынысы

1558 қызылордалық 
қайтарымсыз грант алған

Алайда бұл бағытта аймақта оң 
нәтиже бар. Облыста өңір лік жұ
мыспен қамту жол картасы шең 
берінде 36829 жұмыс орны құ
рыл  ған. Мұнан бөлек облыстық 
жұ  мыспен қамтуды үйлестіру және 
әлеу меттік бағдарламалар бас
қармасы маман дарының айтуынша, 
биыл аймақта 46475 жұмыс орнын 
құру жоспарланған.

Статистикаға сүйенсек, жаңа 
жұмыс орындарын ашу мақсатында 
1 558 адам қайтарымсыз грант 
алған. Мұнан бөлек жыл басынан 
бері 73 бос жұмыс орындары 
жәрмеңкесі өткізіліп, 1 158 жұмыс 
беруші 4 442 бос жұмыс орнын 
ұсынған. Ал 1 517 азамат тұрақты 
және 830 адам уақытша жұмысқа 

орналастырылған.

11 жоба қаржылай 
қолдау тапқан

Мемлекет басшысының тапсыр
масына сәйкес ауыл тұрғындарының 
тұрмысын жақсарту, шағын және 
орта бизнесті дамыту мақсатында 
был тырдан бастап «Ауыл аманаты» 
жо басы іске асырылуда. Бүгінде 
аталған жоба аясын да ауданнан 
47 жобаның құжат тары дайын. 
Оның ішінде 27 жоба плат формаға 
енгізіліп, 60 млн теңгені құрайтын 11 
жоба қаржылық қолдауға ие болған.

Аудан бойынша биыл шағын және 

орта кәсіпкерлік субъектілері 2999 
бірлікті құраса, оның ішінде 2859 
субъектісі немесе 95,5 пайызы нақ
т ы жұмыс істеп тұр. Мемлекеттік жә
не өңірлік бағдарламалар аясында 
ша ғын және орта кәсіпті бастау не
ме се жұмыс істеп тұрған кәсібін әрі 
қарай дамыту бағытында биыл 144 
жоба 4 млрд 176 млн теңгеге қаржы
ландырылған. 

Мұнан бөлек Мемлекет бас
шы сының 10 мың адамға 100 
жаңа жұмыс орнын құру жөніндегі 
тапсырмасына сәйкес, биыл аудан 
бойынша 369 жаңа жұмыс орны 
ашылған. 

Бұл ретте аудан әкімі елді 

мекендегі жұмыс сыз дар ды азайту, 
жаңа жұмыс орын да рын ашу, 
халық тың табыс көзін арт тыру 
бағытын да облыс әкімінің тап
сырмасына сәйкес нәтижелі жұ мыс
тар жалғасын табуы қажеттігін әр кез 
ай тып жүр. Сондайақ «Ауыл ама
наты»  жобасының ауданда то лық 
жүзеге асырылуына байланыст ы 
жұ мысты жандандырып, кент 
және ауыл дық округ әкім дері не 
белсенді түсіндірме шаралар ын 
ұйымдастыру міндеттелген.

Ж.АРЫН

Жаңа жұмыс орындарын ашу – 
маңызды міндет

Мемлекет басшысы 
Қасым-Жомарт Тоқаев 
қазақстандық жастардың 
шамамен 40 пайызы 
жұмысқа орналасуда 
мәселеге тап болатынын 
және 51 пайызға жуығы 
кәсіппен айналысуды құп 
көрмейтінін тілге тиек 
еткен еді. Қазіргі таңда 
ауыл шаруашылығы мен 
өнеркәсіптік өндірістер 
экономиканың негізгі 
секторлары болудан 
қалды, қазір жастар бұл 
салаларда жұмыс істеп, өз 
болашағын жақсартамын 
дегенге сенбейді. Оның 
үстіне елдегі қызмет 
көрсету саласының 
қарқынды дамуы күнкөріс 
көзі ретінде алғы шепке 
шықты.

Мәжіліс

– Берекелі күздің қазан айы аудан үшін жағымды жаңа
лықтарға толы болды. Ауданымыз агроөнеркәсіп кешенін 
дамытуда биыл ең жоғары көрсеткіштерге қол жеткізгені 
үшін облыста «Үздік аудан» номинациясын ие ленсе, 24 
қазан күні ауданның 85 жылдық мерейтойы және «Алтын күз 
– 2024» салтанатты шарасы жоғары дең гейде аталып өтті. 
Мерейтойға Қызылорда қаласынан және республикамыздың 
әр түкпірінен келген қонақтар шаралардың куәсі болып, оң 
пікірін айтуда. Бұл біздің аудан жұртының ынтымақбірлігінің 
же місі деп білемін. Осы жұмыстарды атқаруға аудан әкі
мі нің орынбасарлары, аппарат басшысы, аудан әкі мінің 
аппа раты, кент, ауылдық округі әкімдері, дербес бөлім бас
шы лары, мекеме басшы лары, шаруашылық төра ға лары, 
кә  сіп керлер, аудан арда герлері, құқық қорғау органдары, 
білім, мәдениет, спорт және медицина саласының қыз
меткерлері жоғары деңгейде атса лысты. Сондайақ аудан 
ар дагерлері де өткізілген барлық шараларға белсенділік 
танытып, өз ақылкеңестерін айтып отырды. Елдің ауыз бір
шілігі мен ынтымағын көрсетіп, бір жағадан бас, бір жеңнен 
қол шығарып, өздеріңізге жүктелген міндеттерді жоғары 
жауапкершілікпен атқарғандарыңыз үшін барлықтарыңызға 
шынайы алғысымды білдіремін, – деді Ардақ Ибраимов.

Мәжілісте ауданның 85 жылдық мерейтойын және «Алтын 
күз – 2024» салтанатты шарасын жоғары деңгейде өткізуге 
үлес қосқан бірқатар азамат марапатталды. Айта кетейік, 24 
қазан күні ауыл шаруашылығы өнімдерінің жәрмеңкесінен 
бастау алған шара орталық алаңда ұлттық қолөнер 
бұйымдары, ауыл шаруашылығы өнімдері, ұлттық тағамдар 
және аудан кәсіпкерлерінің көрмесімен жалғасып, Бұқарбай 
батыр ауылдық округінде облыстық ат бәйгесі өткізілді.

Сондайақ ала жаздай еңбек етіп, адал еңбегімен ауыл 
шаруашылығы саласында жоғары көрсеткіштерге қол жет
кізген еңбек озаттары марапатталса, ауданның әлеумет тік
экономикалық дамуына елеулі үлес қосқан азаматтарға «Жа
лағаш ауданының құрметті азаматы» атағы берілді.

«ЖЖ» ақпарат

Еңбек озаттары 
марапатталды

Ауданның 85 жылдық мерейтойы жоғары 
деңгейде өтті. Жалағаштық тұрғындарымен қатар 
аудан қонақтары да керемет көңіл-күйге бөленіп, 
ауқымды шаралардың куәсі болды. Осы орайда 
аудан әкімі Ардақ Ибраимов ауданның 85 жылдық 
мерейтойын және «Алтын күз – 2024» салтанатты 
шарасын қорытындылау жөнінде мәжіліс өткізді.

Ауыл әкімі Жаңабек Матаев мұ
ның бәрін «ел ішінде жүргізілген тү
сін дірме жұмыстарының жемісі» 
дейді. Оның жемісін тек саланың 
сер пін алуын да ғана байқалмайды, 
ауыл да ғы жұмыссыздық мәселесін 
тұсауда да осы жұмыстар нәтижесін 
берген сияқты. 

– Кәсіпкерлікті дамыту жөніндегі 
20212025 жылдарға арналған ұлттық 
жоба бойынша 2 ауыл тұрғыны жастар 
тәжірибесіне, 3 ауыл тұрғыны «Күміс 
жас» жобасына, 3 ауыл тұрғыны 
әлеу меттік жұмыс орнына тартылып, 
11 ауыл тұрғыны тұрақты жұмысқа 
ор наласты. Ауылдық округ бойынша 
«Бас тау Бизнес» кәсіпкерлік негіздерін 
6 ауыл тұрғыны оқып, оның 4еуі 
қай тарымсыз грант алып, жұмысын 
бастап кетті. «Аграрлық несие кор
по рациясы» АҚ арқылы 2 жоба қар
жыландырылып, жұмысын жасап 
жа тыр. Жалпы ауыл тұрғындары 
мем  лекеттік бағдарламаларды өз 
пай  дасына жаратуда. Әрине, біз бұ
ған қуанамыз, мемлекет кәсіп бас

тауға қолдау көрсетсе, оны ел өз 
пайдасына жаратса, мақсатымыз 
тү бегейлі орындалады. Халық қазір 
кәсіп бастауға ерекше ынта біл діріп 
отыр. Аққырлықтар бұрыннан бей
неткеш, еңбексүйгіш халық қой, сол 
бойындағы табандылығының ар қа
сында осындай қыруар шаруаны тын
дырып отыр, – дейді ауыл әкімі.

Жәкеңнің сөзінің жаны бар, бол
маса Аққыр аудан орталығынан шал
ғай жатса да бұрын ат ізін салмаған 
ауылымыз емес. Расында бұған дейін 
елді мекен жұртының негізгі тіршілігі 
тек мал шаруашылығына тәуелді еді. 
Қазір мүлде өзгерген, ауыл жұрты 
бүгінде басқа да кәсіп түрлерін қолға 
алып, өз өнімдерімен тұтынушыларын 
қамтамасыз етуде. 

Биыл «Ауыл аманаты» жобасы 
бойынша 1 ауыл тұрғыны асыл тұ
қым ды МІҚ өсіруге құжаттарын өткі
зіп, қаржыландыруға ұсынған. Жоба 
құны 6 млн теңгені құрайды. Тағы 1 
ауыл тұрғыны арнайы техника алу 
үшін құжаттарын дайындап жатыр 

екен. Бұл жобалар да жуырда жүзеге 
асады деген жақсы жаңалықтың шеті 
шығып тұр. Демек, аядай ауылда әлі 
де сала түрленеді деген сөз. 

– Мемлекет басшысының 10 мың 
адамға 100 жаңа жұмыс орнын құ
ру жөніндегі тапсырмасына орай қа  
зіргі таңда Аққыр ауылдық ок ругі бо
йынша 9 жаңа жұмыс орны ашыл ды. 
Биыл жұмыссыз ретінде 36 тұр ғын 
тіркелді. Оның 11і тұрақты жұ мысқа 
орналасып, 25і тұрғын ақы лы қо
ғамдық жұмысқа тартылды. Ауыл
дық округ бойынша биыл жеке тұл
ғалардың мүлкіне салынатын салық 
50 мың, жер салығы13 мың, көлік 
салығы 2 млн 486 мың, жеке табыс 
салығы 750 мың,бірыңғай жер салығы 
42 мың, негізгі капиталды сатудан тү
сетін түсімдер 3 млн 750 мың теңгеге 
жоспарланған. Биыл кіріс 107091 мың, 
салық түсімдері 3341 мың, негізгі 
капиталды сатудан түсетін түсімдер 
3750 мың, трансферттер түсімі  100 
мың, шығыстар 107576,7 мың теңгені 
құрады. Көріп отырғандарыңыздай, 
ауылда бір ғана кәсіпкерлік сала сы
ның дамуы жұмыссыздықты тұсап, 
кірісімізді еселеуге оң әсерін тигізіп 
отыр, – дейді Жәкең.

Биыл Аққырда 90 шағын және орта 
кәсіпкерлік субъектісі тіркелген. Оның 
54і шаруафермер қожалығы болса, 
36сы – дара кәсіпкер. Қуантарлығы. 
Бүгінде олардың барлығы 100 пайыз 
нақты жұмыс жасап тұр. 

Бұрыннан мал шаруашылығын 
ши ратқан аққырлық ағайын егін 
са ла сына да соңғы жылдары ден 
қойып ты. Ауылдық округте 2460 ірі 
қара, 3432 уақ мал, 1026 жылқы, 109 
түйе тіркелген. Ауылдың жалпы жер 
көлемі 24809 гектарды құраса, оның 
ішінде ауыл шаруашылығы жерлері 
17994 гектар, тыңайған жерлер 169 
гектар, басқа да 6646 гектар жер 
бар. Жаңабек Матаев биыл да елді 
мекенде біршама жоба жүзеге асқа
нын айтады. Елді мекеннің кіребе
рісіндегі жасыл белдеуді қоршауға 
1,3 млн теңге қаралып, қоршау 
жұ  мыстары жүргізілген. Ауылдың 
са ни  тариясын қамтамасыз ету 
мақ  сатында 1 млн теңге бөлініп, күл
қоқыстар шығарылған. Өңірлерді да
мыту бағдарламасы бойынша 548 
мың теңгеге ауылға кіреберіс және 
ор талық көшеге камера орнатылған.

Шалғайдағы ауылда білім саласы 
да айтарлықтай жақсарған. Елді 
мекендегі №188 орта мектеп 1985 
жылы пайдалануға берілген, 464 
орын дық алтын ұя 2020 жылы күрделі 
жөн деуден өтіпті. Қазіргі уақытта 157 
оқушы білім алуда, оларға 30 мұғалім 
дәріс береді. Мұғалімдердің 96,8 
пайызы жоғары білімді маман екен. 

20232024 оқу жылы мектепті 9 
оқушы бітіріп, барлығы 100 пайыз 
ҰБТға қатысқан. Мына қызықты қа
раңыз, әлгі түлектердің 9ы да мем
лекеттік грантпен білім алуда. Демек 
қала мектептері мен ауыл мектептері 
арасындағы білім сала сына қатысты 
алшақтық бұл ауылда жоқтың қасы. 

Ауыл биыл жылу маусымына 
сақадай сай екен, Жаңабек Матаев 
елді мекен жұрты да, әлеуметтік ны
сандар да алдын ала қам жасағанын 
айтады.  ауылдағы білім ошағына 
осы ған дейін 82 тонна көмір түссе, 
182 тонна қатты отын тағы жеткізіледі. 
Ауылдық округтегі бүлдіршіндерді 
балабақшамен қамтамасыз ету мақ
сатында «Мейіржан»және «Алтын 
ұя» жеке балабақшалары да жүйелі 
жұмыс жасап жатыр екен. Тұрғын
дарға 5 төсектік күндізгі стационарлық 
дәрігерлік емхана қызмет көрсетеді. 
Дәрігерлік емхана 2014 жылы пай
далануға берілген. 2024 жылы жаңа 
жедел жәрдем көлігімен қамтамасыз 
етілген. Емханаға қажетті 18 тонна 

қатты отын жеткізіліпті. Жалпы жылу 
маусымына алдын ала дайындалу 
жө  ніндегі аймақ басшысы мен аудан 
әкімінің тапсырмасына ауыл әкімінің 
жауапкершілігі көрініпақ тұр.

Аққырда 50 орындық ауылдық 
клуб тұрғындарға қызмет көрсетеді. 
Қазіргі таңда мәдениет үйі де 9 тонна 
қатты отынмен қамтамасыз етілген. 
Бірақ бұл нысанның соңғы жылдары 
сыр бергенін бәріміз жақсы білеміз. 
Бұл мәселеге Жәкең де бас қатырған. 
100 орындық клуб құрылысын салуға 
2021 жылы жобасметалық құжаттар 
әзірленген. Екі жыл бұрын мемлекеттік 
сараптамадан өтіпті. Жоба құны 333 
млн 700 мың теңгені құрайды. Қазіргі 
таңда қаржыландыруға ұсынылған, 
қолдау тапса, ауылда жаңа мәдениет 
ошағы салынады.

Аққырда 1 спорт зал және 1 спорт 
алаңы тұрғындарға қызмет көрсетеді. 
Биыл жыл басында №14 спорт мек
тебінің ауыр атлетика филиалы өз 
жұ мысын бастапты. Қазіргі таңда 
ауыл дағы 60 бала аталған спорт тү
рімен шұғылдануда. Сонымен қатар 
«Қа зақстан халқына» қоры ар қылы 
175 млн теңгеге елді мекенде спорт 
кешенінің құрлысы жүргізілуде. Бұл 
нысан келер айдың басында пай да
лануға беріледі. 

Аққырда ауыз су жүйесі мен 
электр желілеріне 5 жыл бұрын қайта 
жаң ғырту жұмыстары жүгізілген. Ха

лық содан бері тәулік бойы сапалы 
ауыз су тұтынады. Тіпті барлық үй 
су есептегіш құралдарымен жаб
дық талған. Елді мекенді аяқ сумен 
қамтамасыз ету мақсатында облыс
тық бюджеттен 15 млн 600 мың теңге 
қаралған. Тиісті қаражатқа жобасме
талық құжат әзірленіп, қаржы лан
дырылуға ұсынылыпты.

Ауылдың ішкі көшелерінің жал
пы ұзындығы 5,8 шақырымды құ
райды. 2022 жылы А.Ахетұлы көше
сіне күрделі жөндеу жұмыстарын 
жүр гізуге 31,5 млн теңге қаралып, 
бұл көшенің сапасына мән берілген. 
Ал былтыр ауылдың ішкі жолдарына 
күр делі жөндеу жұмыстарын жүргізу 
мақсатында 5 көшеге жобасметалық 
құжат әзірлеу үшін 3,5 млн теңге 
бөлініп, жобасметалық құжаттары 
әзір ленген. Жоба құны 489 млн 858 
мың теңгені құрайды. Келер жылы 
Н.Таспенов және Аққыр көшелеріне 
күрделі жөндеу жұмыстары жүргізіледі 
деп күтілуде.

Жалпы шалғайдағы ауылдың бү
гінде екінші тынысы ашылғандай, 
мем лекеттік қолдаулармен ел ішіндегі 
өзекті мәселелерге мән берілген. Хал
қы кәсіпкерлікке ден қойған. Жұ мыс 
сыздық мәселесін тұсауда да нақты 
мақсатпен жұмыс жасалғаны көрініп
ақ тұр.

Кенжетай ҚАЙРАҚБАЕВ

Шалғайдағы Аққырдың 
шаруасы шираған

Аудан орталығынан шалғайдағы ауылдың бүгінде шаруасы шираған. 
Әсіресе Аққырдағы ағайын кәсіпкерлік саласына ден қойыпты. Елде «тек мал 
шаруашылығымен айналысу бәрінен тиімді» деген баяғы түсінік жоқ. Әлбетте 
бұрыннан атакәсіпті қолға алған ауылдың түлік басы да көбейген. Бірақ шалғайдағы 
жұрттың бірі шаштараз ісін қолға алса, енді бірі шағын орталықтар жұмысын 
жандандырып отыр. Әсіресе аққырлықтар кәсіпкерлікті дамытуға негізделген 
мемлекеттік бағдарламаларды өз пайдасына жаратуда. 

ҚОҒАМ
Таным

Сақтансаң, сақтайды

Еңбек адамы

Бойындағы дарындылық пен өмірге 
деген құштарлық жас Төлеубайды ерте 
есейтіп, өз бетімен білімін жетілдіруге  
талпындырды. Осы мақсатта  ол атақты 
Сыр сүлейлерінің өлеңжырларын оқып, 
оларды жатқа айтып, халық арасында 
және соларға еліктеп өзі де жаза бастай
ды. Бұл шабыт Төлеубайдың ел ара 
сында беделін көтеріп, оның бола шақ
қа деген құлшынысын арттыра түс ті. Ол 
жаңа қоғамның, елдегі болып жат  қан 
өзгерістер мен еңбекші халықтың ерен 
еңбектерін жырлап, өзінің ше  берлігі мен 
саяси білімін өмірге деген көз қарасын 
байыта түсті. Табиғат сый ла ған дарын 
оны халыққа ерте таныт ты. 

Алғашқы 1927 жылы жарық көрген 
«Он жылдағы олжа», отызыншы жыл
дары жазған «Қатарымыз шынықты», 
«Тас жарғанда табыс бар», «Сатанның 
сарыатаны» тағы басқа топтама  шы
ғар  малары, 1935 жылы «Социалды 
Қа зақстан» газетінің 284 санында жа
рияланды. Төлеубай Үр кім   баев тың об
лыс тық партия комитетінің хатшысы  
Ә.Аталақов өзінің «Талант» атты ма қа
ласында Т.Үркімбаевтың  шығарма шы
лығына талдау жасап,  оның ақын дық та
лантына әділ баға берген. Ә.Аталақов: 
«Әттең, науқастықтан самсаған қолдан, 
шар шы топтан озатын жүйріктің  аяғына 
ақау түсіріпті. Бірақ Төлеубай ақын 
төсек тартып қалса да, қолынан қаламы 
түсіп көрген емес. Дәуірдің ұланасыр 
дүбіріне үн қосқан», – деп жазған. Шы
нында да, ақынның әрбір өлеңінен дәуір 
шындығын көреміз. 

Төлеубай ақынның өткен ғасырдың  
жиырмасын  шы жылдарындағы  жекенің 
малын тәркілеп, ұжым      дастырудағы 
асы ра сілтеушілер мен  шолақ бел сенді
лердің заңсыз ісәрекеттерін халық 
аты нан ашынып жазған туындылары,  
республикамыздың бас газеті «Соци
ал Қазақстанға» жариялаған «Са тан
ның сарыатаны» фельетоны еді. Онда 
жекенің қолындағы  күш көліктің жақсы 
күйден, қоғамдық мен шікке тәркіленіп 
өткеннен кейін кез келгеннің билі гін де 
кеткен дала кемесінің өлу халге кел
гендігін, сарыатанның мұңын сол кездің 
ащы шындығымен жеткізген. Осы бір 
сын фельетон үкімет тарапынан  қол
дау тауып, заңсыз тәркіленген күш 
көлік ұжым мүшелеріне қайтарылып, 
оларды бағып пайдалануға рұқсат бе
рілген. Жыр алыбы қазақ әдебиеті  мен 
өнерінің Мәскеудегі онкүндігіне қа ты
сып, кеудесіне орден тағып оралған 
Жамбылды Алатаудан бастау алатын 
мөлдір бұлаққа балап, «Жамбыл бұ
лақ» деген өлең арнаған.

– Мұз болып дүниежүзі  қатқан кезде,
Адамға ащы тұрмыс батқан кезде.
Бір таудың жырасында Жамбыл туды,

Ел үркіп, тау көбелеп қашқан кезде.
Құрметті асыл сөздің қыранысың,
Мұзбұлақ қия шалған қырағысың.
Өлеңнің зәмзәм  суын жұтсам, тоймас,
Сен ата, тәтті әуездің  бұлағысың.
Төкеңнің өлеңдері  облыстық газет

терде жария ланып, есімі байтақ елге 
таныла бастады. Бірінші дүниежүзілік  
соғысқа қатысқан майдангер өмірден 
көргені мен түйгені, басынан кешірген  
оқи ғалары жайлы сол кездегі елдің, 
дү ниенің саясиқоғамдық ахуалы тура
лы прозалық еңбектер де жазған. Өкі
нішке орай, бұл еңбектері қолды бо
лып, іздеудің жоқ тығынан жоғалып кет
кен. Дегенмен, Төкең нау қастығына 
қарамастан бұл салаға қалам тарту
ын  тоқтатпады. 1939 жылы  Төлеубай 
Үркімбаев КСРО Жазушылар одағына  
мүшелікке қабылданады. Сол жылда
ры рес публикада  бұл одаққа  Мұхтар 
Әуезов бастаған санаулы ғана ақын
жа зушылар мүше еді. Сол кездері Тө
кеңнің қаламгерлігіне тәнті болған об
лыс басшылары ақын ға кейбір саяси 
науқандарға, атаулы, мерекелі күн
дерге байланысты арнау өлеңдерге 
тап сырмалар бере бастайды. 1940 
жылы ұлы Абайдың туғанына 95 жыл 
толуы қарсаңында облыстық «Ленин  
жолы» газетінің  15 қазандағы 240 са
нын да  «Абай сөзі – алтын сөз» деген 
өлеңі жарияланады. 

– Қазақта  өтсе бұрын талай ақын,
Атасы сол ақынның  Абай ақын.
Кімдекім ақындарды ауызға алса,
Атайды дәс әуелі Абай атын.
Төкең жазба  әдебиетінің  өкілі ғана 

емес, суырып салма ақын, екі саланы да 
тең ұстаған.  Жас кезінде  домбыраның  
құлағында ойнаған. Қолдан қалса да, 
құлағы мен дауысында мүкіс болса 
да, өз қатарларынан  қалмаған. Шар
шы топта айтысуды  армандап  өткен. 
Сонда да  болса замандастары Төкеңді  
әрқашанда іздеп, қатарластарынан  
қалдырмаған. Соның бір айғағы, 1945 
жылы ақпанның 24 күндері Қы зылор
да қаласында ақындардың облыстық 
ІІ слеті өткен. Бұл слетке 50ге тарта 
ақынжазушылар мен жыршылар  қа
тысқан. Ақындар слетіне жасы 80ге 
жеткен қарт ақын Тұрымбет Салқын
баев  қатысып, өзінің  құттықтау өлеңін 
оқыған. Ақындар слетін  облыстық пар
тия  комитетінің  хатшысы Ә.Аталақов 
ашқан. Слетте орденді ақын А.Тоқма
ғамбетов «Ақындар айтысы және олар
дың алдағы міндеттері» жайлы баянда
ма жасады.

Айтыстың қорытындысы тура
лы қазылар алқа сының  мүшесі ақын 
Ә.Оңал баев хабарлама жасаған.

Ақындар айтысын ашу  мәртебесіне 
Төлеубай Үркімбаев ие болған. Төкең 

«Ақындарға арнау» өлеңі мен ашқан. 
Ақындарым келіңдер,
Ой мен қырдан жиылып.
Маған кезек беріңдер,
Айтуға өлең бұйырып.
Төбеммен қызмет етемін,
Келіншектей иіліп.
Ұнаса сөзім нақ солай,
Қаларсыңдар сүйініп.
Ұнамаса лаж жоқ,
Қаларсыңдар күйініп.
Ерлерім жүр майданда,
Төрт жыл бойы сабылып.
Төсегіне мұз төсеп,
Қардан көрпе жамылып.
Қарсы ұмтылды айбатпен, 
Арыстандай шабынып.
Тұтасып келген  қалың қол,
Тұс тұтасынан  жарылып.
Тасталқан боп жайрады,
Жалынды өртке шалынып.
Қырғын тобы қырылды,
Қызыл қанға малынып.
Сыпырылып терісі,
Жерімізден арылып.
Өз жеріне тығылды,
Өрістері тарылып, – деп жеңістің 

жақындап келе  жатқанын  шабыттана 
жырлайды. Төкеңнің өлеңдері «Ақын 
жырлары» (1958 жыл), «Пернедегі  тер
мелер», «Үш ғасыр жырлайды» (1965 
жыл) атты «Жазушы» баспасынан 
шыққан жинақтарға енген. Тұрмыс тау
қы метін бір адамдай тартқан ақынның  
еңбектерін Қазақстан Республикасы 
Ғылым академиясының Орталық ғы
лыми кітапханасынан іздестіріп жүріп 
жинап М.Әуезов атындағы әдебиет  
және қолжазба қорына табыс етуде 
белгілі  әдебиетші ғалым М.Байділдаев 
көп еңбек сіңірген.

М.Байділдаев 19841985 жылда
ры ақынның 12 баспа табақ көлем дегі 
өлеңдерін баспаға дайындап өт кіз ген. 
Түрлі себептермен ақын жи на ғы жа
рыққа шықпай қалған. Тө кең ел бай
лығын жасап жатқан еңбек адам да
рының ерен  еңбектерін, ақын айдынды 
Аралдан, қазыналы Қаратауға  дейінгі 
аралықтағы құрыш қолды еңбекшілерді 
өлеңмен жырлаған. Соғыстың аяқталу 
тұсында облыстық, аудандық газет
тер жазба ақындардың  айтыстарын  
ұйымдастыруды дәстүрге айналды
рып,  оны жариялап тұрған. 1945 жылы 
Төлеубай Үркімбаев қармақшылық Би
сенбай  Қасқырбаев пен қазалылық  Бай
назар Өтеповпен газет  арқылы  айты
сты. «Ленин жолы» газетінде үздіксіз жа
рияланып, газеттің құндылығын артты
рып, оқырмандардың қызығушылығын 
тудырған. Ақынның «Бармысың, Қар
мақшыда Қасқырбаев», «Қайдасың Қа
залының Байназары» деп  басталатын  
айтысы оның бұрқыраған жыр күшінің 

Атанған төбе ақыны Сыр елінің  
Талантымен дараланған шоқтығы биік ақынның бірі – Төлеубай Үркімбаев. Ол 1898 

жылы Жалағаш ауданы  қазіргі Бұқарбай батыр ауылында дүниеге келген. Ескіше білім 
алған ақын  жаңа қоғамның  талабына сай бастауыш білім алады. Еңбек жолын теміржолда 
жұмысшы болып бастайды. 1916 жылы «июнь жарлығына» ілініп, бірінші дүниежүзілік 
соғысқа алынады. Онда қара жұмысқа жегіліп, майданның алғы шебінде  батпақты, орман-
ды жерлерде  бейнеттің азабын шегіп, денсаулығынан айрылып, елге оралады. 

құдіретін  көрсетсе керек. 1945 жылы  
44 ақын қатысқан айтыста Төкең  бас 
бәйгені жеңіп алып киіз үй, бір жылқы, 
пальто тағы да басқа бағалы заттар
мен марапатталған. Осы айтыстан кейін 
Төлеубай Үркімбаев облыстың «Төбе 
ақыны» аталып, Қызылорда, Жамбыл  
облыстары ақындарының айтсын да 
Сырдың намысын қорғаған. Айтыс
та Төкең тауды төмендетпей, даланы 
асқақтатпай екі облысты  тең ұстап, 
ха лықтың көңілінен шыға білген.  Өзінің 
мағыналы да  мазмұнды жырларының  
арқасында  халқының сүйік ті ақынына 
айналған.  Төкең «Қазақ ССРның құ
рылғанына 15 жыл төсбелгісімен», 
1945 жылы «Құрмет белгісі» орденімен, 
«Еңбектегі ерлігі үшін» медалімен  
марапатталған. Төкеңді ұстаз санаған  
Әбілда Тәжібаев, сатирикақын Асқар 
Тоқмағанбетов, Бөлебай, Тұрсын, Сыр
байлардың оған тәнті болғанын бүгінгі 
жастар біле бермейді. 

Халық ақыны Төлеубай Үркімбаев 
туралы еліміздің көрнекті ақын жазушы
лары, қоғам, мемлекет қайраткерлері 
жақсы пікірлер айтқан болатын. Фило
логия ғылымдарының докторы, сын
шы, әдебиетші, ғалым профессор Ес
ма ғанбет Ысмайлов «Совет халқы 
ақындары ішінде шоқтығы биік тұлға
лардың бірі Төлеубай Үркімбаев» десе, 
ақын Оңалбай Әбдікәрімов  «Төлеубай 
халық ақыны, желдей ескен, кескестеп 
жүйріктердің алдын кескен» деп баға 
берген. Әбілда Тәжібаев Жалағаш 
аудандық партия комитетінің бірінші хат
шысы, мемлекет және қоғам қайраткері  
Қонысбек Қазантаевқа жазған ха
тында:  «Жалағаштың суырып салма  
ақыны Төлеубай Үркімбаевтың  артын
да қалған мұраларын жинауға, атын 
ұлықтауға ұйытқы болуды және баласы
на қамқорлық жасауды  өтінемін» депті. 

1943 жылы Төкеңнің үлкен ұлы ту
ғанда Нар тай  қасындағы әріптес терімен 
келіп шілдехана  өткізіп, «Төке ендігі  
өміріңіз қуанышты болсын» деп бала
сының есімін Қуанышбай деп қойған 
екен. 2003 жылы ақынның баласы Қуа
нышбай Төлеубайұлы жерлес жазу
шы, этнографғалым Тынышбек Дайра
баев құрас тырған ақынның  «Өлеңмен 
өрілген шындық»  жинақ кітабын «Ба
стау» ғылыми  басылымдар  редакция
сынан шығарып, оқырманға тарту етті.

Төлеубай  Үркімбаев  57 жасында  
1955 жылы ақпан айында қайтыс бол
ды. Менің өзім елуінші  жылдары  ақын
мен көрші тұрғандықтан, сабақтан қол 
бо са ғанда ауырып төсек тартып жатқан 
ақынның айтуымен өлеңдерін көшіріп, 
тапсырмасы бойынша  баспаға жолдап 
отырдым.

Төкеңнің  еңбектері  заман өзгерсе де 
құндылығы мен мағынасын жойған жоқ. 
Бүгінде елімізде бүкіл ха лықтық қолдау 
тауып, осындай аттары көмескіленіп 
бара жатқан тұлғаларды қайта еліне 
қауыштыру бізді қуантады. 

Рысбай КӘРІМОВ,
Қазақстан Журналистер 

одағының мүшесі 

«Ауыл» Кредиттік серіктестігі» ЖШС құрылтайшыларының 
кезектен тыс жалпы жиналысын 2024 жылы 18 қарашада 
сағат 10.00де мына мекенжайда өткізу туралы хабарлайды: 
Қызылорда облысы Жалағаш ауданы Жалағаш кенті 
Т.Қыстаубаев көшесі №4 үй («Ауыл» КС ЖШС ғимаратында).

Күн тәртібі :

1. «Ауыл» Кредиттік серіктестігі» ЖШС құрылтай шыла
рының арыздарына сәйкес ішінара жарғылық капиталын азай
ту және шығару туралы.

2. Серіктестіктің құрамының өзгеруіне байланысты несие 
лимитін бөлу туралы.

3. «Ауыл» Кредиттік серіктестігі» ЖШСның жарғылық са
лымдағы қаржының 25 пайызын несие желісі бойынша кепілге 
қою, соттан тыс сатуға келісім беру туралы.

Сонымен қатар құрылтайшыларға күн тәртібіне қоса тын 
ұсыныспікірлеріңіз болса, 10 күн ішінде жина лыс ашылғанға 
дейін серіктестікке ұсынуларыңызды, Құ рыл тайшылардың 
жалпы жиналысты өткізу тәртібі ҚР заң дарына сәйкес 
айқындалатындығын, Құрылтайшылардың жал пы жиналысын 
өткізу Қазақстан Республикасының Жауап кершілігі шектеулі 
және қосымша жауапкершілігі бар серік тестіктер туралы, 
«Микроқаржылық қызмет туралы», Кре дит тік серіктестіктер 
туралы заңына, серіктестік Жарғысын басшылыққа алып 
өткізілетіндігін хабалаймыз, жиналысқа міндетті түрде  
қатысуларыңызды сұраймыз. 

Хабарландыру

Қарапайым еңбек адамы №16 ауылда Қожахмет ақса
қал дың отбасында дүниеге келді. Сондағы «Жаңаталап» 
жеті жылдық, «Мақпалкөл» орта мектептерінде оқыды. 
67 сыныпта оқып жүргенде ән айту мен күй тарту сайыс
та рының жүлдегері де болғаны бар. Әлі де күй тартып, 
мақалдатып сөйлеп, қариялық батасын беріп келеді.

«Аққыр» совхозының (бүгінгі Аққыр ауылы) өсіпөркен
деуіне өз үлесін қосқан азамат бір жылдары «Тынарбай» 
мешітінде имам да болды. Діни оқуды арнайы оқымаса 
да, әкесі молда Қожахметтен жастайынан үйренген, оған 
бұл имамдық қызмет көп қиындық тудыра қойған жоқ.

Өмір болғасын бірде қуаныш, бірде қайғы орын ала
тыны белгілі. Сондай тұстарда Аққырға шақыруға ба
ратын жігіттерге «сендер бәріне айтып шаршамаңдар. Тө
кеңе барсаңдар, бәрін өзі орындайды. Тиянақты, пысық 
кісі» деп хабаршыларды Аққырдағы Төкеңе (Төлепберген) 
жіберетін. Біз де (Алматыдағы) сондай бір шаруа болып 
қалса, «Төкеңе айтарсыздар» дейміз.

Сексен бес жасқа қадам басқан Қожекеңнің еркесі – 
бүгінде Аққырдағы абыз ақсақалдардың бірі. «Ата көрген 
оқ жонар, ана көрген тон пішер» демекші, Төкең Қожахмет 
ақ сақалмен Бибіқатша әжеміздің тәрбиесін көріп өскесін 
бе, бүгінгі жастарға тек, ізгілікті, адалдықты өсиет етіп 
оты рады. Қарапайым еңбек адамының саналы ғұмыры 
кейінгі жастарға рухани азық болары сөзсіз. Өскелең ұр
пақ еңбекпен еңсе тіктеген алдыңғы буынның тәлімін 
алса, жаман болмасы анық. 

Тынышбек ДАЙРАБАЙ, 
зерттеуші, жазушы

Аққырдағы 
Төлепберген

Төлепберген Қожахметов Жаңаталап 
ауылында балалық шағын өткізіп, 
жаңадан ашылған Аққыр совхозына 
қоныс аударды. Сонда әртүрлі 
жұмыстар атқарды. Ауылдық 
аурухананың қоймашысы, ауылдағы 
тәртіпті сақтау саласында, кейін 
Жалағаш аудандық орман-тоғай 
шаруашылығында еңбек етіп, сол 
қызметтен зейнеткерлікке шықты.

Жалағаш аудандық «Жалағаш жаршысы» газеті 1934 
жылдың 10 қаңтарынан бастап шығады. Газет форматы 
А2. Бірінші және соңғы беттер түрлітүсті.  Шығарылымы 
аптасына екі рет: сейсенбі, сенбі күндері. 

Таралымы – 2850 дана.  
Газеттің бір шаршы сантиметрінің құны, ҚҚС қоса 

есептегенде:
бірінші бетте орналастыру – 250 теңге;
ішкі беттерде орналастыру – 150 теңге;
ең соңғы түрлітүсті бетте – 180 теңге.

***

Zhalagash-zharshysy.kz ақпараттық агенттігіне (сайт) 
кандидаттың үгіт материалдарын орналастыру бойынша 
2024 жылға баға ұсынысы (ҚҚС қоса есептегенде): 

1. Пробелді қоса алғанда 3000 белгіге дейінгі мақала + 
3 фотоға дейін – 16800 теңге, әр қосымша белгіге 15 теңге 
қосылады, әр қосымша фото – 200 теңге. 

2. Баннер 200 х 1180 рх – 10000 теңге (1 апта);
400 х 800 рх – 8000 теңге (1 апта).

Instagram: Post (video, photo, reels) – 10 000 теңге
Stories – 5 000 теңге
Facebook: Post (video, photo) – 7000 теңге
Telegram: Post (мәтін) – 7 000 теңге
(мәтін +фото/видео) – 10 000 теңге

Төлемі үгіт материалдарын орналастыру үшін жасалған 
келісімшарт бойынша ұсынған төлем шоты негізінде 5 (бес) 
жұмыс күнде жүзеге асырылады.

Демалыс және мереке күндерінен басқа шығарылымдарда  
жариялануына байланысты үгіт материалдарына тапсырыс 
5 (бес) жұмыс күн бұрын алдын ала қабылданады. 

Мекен-жайымыз: Қызылорда облысы, Жалағаш кенті, 
Төле би көшесі №5 үй. Жарнама бөлімі: 8 (72431) 31575, 
87054310031 

e-mail: zhal_jarsh@mail.ru 

Қызылорда облысындағы барлық деңгейдегі сайлау 
науқандарына орай «Сыр медиа» ЖШС-на қарасты 

аудандық «Жалағаш жаршысы» газетіне кандидаттың үгіт 
материалдарын орналастыру бойынша 2024 жылға өз 

қызмет құнын ұсынады

Ол ас қорыту органдарына, 
яғни өңеш, асқазан, ұйқы без
деріне кері әсер етеді. Ал ко
гольдің адам ағзасына әсері ас 
қорыту органдары жасуша ла
рының ішкі қабығының бұзы
луына және зақымдануына, 
тіндерінің күйіп солуында, ас
қазан сөлін шығаратын без
дердің атрофияға ұшырауында, 
инсулин шығарушы жасу ша лар
дың жойылуында көрінеді. Бұл 
өз кезегінде қоректік заттардың 
сіңу процессінің бұзылуына 
әке  ліп соғады. Ас қорыту фер
мент терінің бөлінуінің азаюы, 

асқазанда тамақтың іркілуіне 
әкеледі. 

Алкогольдің денсаулыққа әсе
рі іштегі күрт ауырсынулармен, 
ас қазан мәселелері, гастрит, 
қант диабеті, панкреатит, ас қа
зан обыры ауруларымен білінеді. 
Асқазан мен ішектен алкоголь 
қанға түседі және мұнда ал ко
гольдің адам ағзасына жа ғым
сыз әсері жалғасады. Оны тұты
нушы адам жүрекқантамыр 
жүйе лерінің ауруларына, яғни 
ишемиялық ауруларға, атеро ск
лерозға, аритмияға ұшы райды. 
Алкогольдің ден сау лыққа әрі 

Алкогольден аулақ болыңыз
Алкоголь миға қауіпті, өйткені басқа органдарға 

қарағанда концентрациясының аса көп бөлігі 
осы жерде шоғырланатындықтан миға аса қауіп 
туғызады. Алкоголь ми қабығының бұзылуына, 
ұюына және басқа бөлімдерінің бұзылуына 
әкеледі.

қандағы қант рет телуінің бұ
зылуында болады. Бұл қа уіпті 
зардаптарға, яғни диа бетті 
жағдайларға, тамырлар мә се  ле
сіне, жүйке жүйесі мен ми жұмы
сының бұзылуына әкеліп соғуы 
мүмкін. 

Алкогольдің ал дында әсі
ресе бауыр қорғансыз бо лады, 
бұл көптеген зат ал масу бұ зы 
луларына әкеліп соқтырады. 
Оның денсаулыққа әсерінен көп 
тараған бауыр ауруы, яғни бауыр 
циррозы пайда болады. Көп жағ
дайда адамдар одан қай тыс 
бо луы мүмкін. Соңында алко
гольдің көп дозасы алкогольдік 
комаға, адам шығынына ұласуы 
ықтимал.

А.БЕКТАЕВА,
аудандық аурухананың
жастар денсаулығы дәрігері

Бас директор
Марат АРАЛБАЕВ

ШЫРАҚ
Зейін

Бәйге

Адам химия пәнінен бойын аулақ 
ұстағанымен, бұл ғылым адамзаттың 
барлық өмірінде қатар жүреді екен. 
Мәселен, адамдар заттарды ертеден
ақ өз қажетіне жаратқан. Біздің ата
бабаларымыз да табиғатта кездесетін 
асыл тастардан әшекейлік бұйымдар 
жасаған. Ал алаботаны өртеп, оның кү
лінен сақар алған, оны малдың майына 
қосып, сабын шығарған. Тотияйынды, 
ашу дасты, сынапты дәрідәрмек ре
тінде пайдаланған. Оқушылардан 
осын      дай қызықты деректерді естіген 
мен сабақтың соңына дейін қатысуды 
жөн көрдім.

Иә, мектеп бағдарламасында хи
мия пәні өте қысқа және жалпы түрде 
оқытылады. Негізінен, химия өте 
үлкен ғылым саласы және бір неше 
бө ліктерден тұрады. Ақерке Қасымо
ваның айтуынша, ең негізгі екі бөлігі 
– бейор ганикалық және органикалық 
химия. Бұлардың айырмашылығын 
біз мектептен білеміз. Дегенмен химик
тердің жұмысы қандайда бір мәселені 
шешумен байланысты болса керек. 
Сол мәселенің түріне қарай химия да 
бірнеше түрге бөлінеді.

– Химияның басты міндеттерінің 
бірі – заттардың қасиеттерін зерттеу 
мен қоса оларды адам игілігіне жұмсау, 
ауыл шаруашылығында, өнеркәсіпте 
қол дану мүмкіндіктерін анықтау. Әрбір 
затты пайдаға жарату үшін оның қа
сиетін жанжақты зерттеу қажет. Мы
салы, таза магний оңай тұтанып, жа
рық шығарады. Осы қасиетіне орай 
оны фотосуретке түсіргенде жарқыл 

шы ғару үшін қолданған. Хи мия ның 
басты міндеттерінің қата рына таби
ғатта кездеспейтін жаңа зат тар ды 
қол  дан синтездеп алу жатады. Хи
мия  лық жолмен көптеген жасанды 
жаңа заттар алынып, олар ша руашы
лықтың сантүрлі саласында, күн
делікті тұрмыста кең қолданылады. 
Солардың қатарында өздеріңе таныс 
пластмассалар, синтездік талшықтар, 
тыңайтқыштар, дәрідәрмектер, бояу
лар бар. Химия техниканың өркен деп 
дамуында да, адамдардың тұрмы
сының жақсаруына да зор үлес қосады, 
– дейді химия пәнінің мұғалімі.

14 жылдық тәжірибесі бар, білікті 
ұстаз Ақерке Қасымова мектеп оқу
шыларының химия пәніне деген қызы
ғушылығын арттыруда бірқатар ерекше 
білім беру тәсілін пайдаланады. 
Яғни тек теория жүзінде ғана емес, 
сабақтың көп бөлігін қызықты тәжі
ри белер жасауға арнайды. Нәтиже 
де бар, оқушыларының алды респуб
ликалық олимпиадалар мен ғы лыми 
жобаларда топ жаруда. Мәселен, мек
теп оқушылары Сәбина Әлихан, Қа
рақат Тынымбек секілді озаттар талай 
білім жарысында жүлдемен оралған.

Оқушы химия пәніне қызығып, 
ын тамен оқып, тәжірибелер жасап 

үйреніп, білімін ұлғайтқан сайын 
табиғаттың көптеген сырын, күнделікті 
көріп жүр ген заттардың қасиеттерін, 
олар дың ерекшеліктерін терең түсіне 
бас тайды. Заттың табиғатын танымай, 
қасиеттерін жете анықтамай қажетке 
жаратса, оның пайдасынан зияны көп 
болуы мүмкін. Химиялық заттарды 
орынды пайдаланбаса, олар қоршаған 
ор таны ластап, адамдар, жануарлар 
және өсімдіктер тіршілігіне зиянды әсе
рін тигізеді. 

– Біз бүгінгі тәжірибемізде нан мен 
йод қосындысын реакцияға түсіріп, 
нәтижесін байқадық. Нанды йод құ
йыл ған ыдысқа салғанда, нан түсі 
де реу қою көк түске боялды. Өйткені 
нан құрамындағы крахмал йод пен 
реак цияға түсті. Біз осы секілді бір
неше тәжірибелер жасадық. Біз үшін 
пайдасы зор. Сол арқылы табиғаттың 
тылсым дүниелерін түсініп, өрісіміз 
кеңеюде. Химия заттарды, олардың 
қасиеттерін, соның ішінде олардың 
өзара айналуларын зерттейді. Иә, 
химия оқымасаң, жанжағыңдағы оқи
ғалар саған сиқыр сияқты көрінетіні 
рас. Сондықтан әркім жаратылыстану 
ғылымдарына мән бергені дұрыс. Бізді 
осындай білім нәрімен сусындатып 
жүрген Ақерке апайымызға мың алғыс, 

– дейді 11 сынып оқушысы Ақжан 
Әсетқызы.

Ақжан Әсетқызы – мектебінің оза
ты, белсенді оқушы. Биология пә нінен 
аудандық, облыстық, респуб ликалық 
жарыстардан талай мәрте жүлдемен 
оралған. Биыл мектеп бітіретін ол 
болашақта ел медицинасын дамытатын 
білікті дәрігер болғысы келеді. Арманы 
үшін ол химия, биология сынды 
ғылымдарға аса мән беру керек екенін 
түсінген. 

Жалпы Зейнолла Жарқынбаев 
атын    дағы №202 мектеп бүгінде жа ра
ты  лыстану ғылымы пәндерін оқытуға 
ерекше мән берген. Яғни оқушыларды 
гео гра фия, химия, физика, биология 
сынды пәндерін тереңдетіп оқытуға 
көш кен. Өйткені түлектердің көбі бола
ша ғын жаратылыстану ғылым дарына 
қатысты мамандықтармен бай ла ныс
тырады. 

Әрине, қандайда бір ғылым адам 
өміріне жанжақты еніп, ма ңызы арта 
түскендіктен, оны оқыпүй рену әр шә
кіртке болашақта өз пай дасын тигізетіні 
анық. Міне, менің хи мия пәні сабағынан 
түйгенім де осы болды.

Жандос ЖАЗКЕН

Жас ғалымдар ортасы

    Облыстық олимпиада: 81 оқушы бақ сынады

«Химия қиын, ашиды 
миың...» деген сөзді 
естіп өстік. Алайда оның 
қиындығы неде екеніне 
бас қатыра бермейтінбіз. 
Зейнолла Жарқынбаев 
атындағы №202 мектептің 
11-ші сынып оқушылары 
химия пәнін қызыға оқиды 
екен. Сөзіме дәйек болсын, 
өткенде оқушылардың 
білікті химия пәнінің 
мұғалімі Ақерке Қасымова 
арнайы жабдықталған 
химия пәні кабинетінде 
лабораториялық зерттеу 
жүргізу сәтіне куә болдым. 
Бір сөзбен айтқанда, жас 
ғалымдардың ортасына 
түскендей күй кештім.

Олимпиада ережеге сай 13 пән, 
4 кезең бойынша өтеді. Ең алдымен 
оқу шылар мектепішілік, аудандық, об
лыстық кезеңнен өтіп, республикаға 
жол дама алады. Шалғай елді мекендегі 
дарынды және талантты оқушыларды 
анықтауға арналған олимпиаданың ау
дандық кезеңіне 635 оқушы қатысқан. 
Олимпиада «бір компьютербір оқушы
бір камера» қағидаты бойынша өткі
зіліп, тікелей эфирден көрсетілген. 
Олим    пиаданың екінші кезеңі, яғни 
ау дан дықтың алғашқы күнінде 128 
оқушы құ қық, қазақстан тарихы, орыс 
мектеп те ріндегі қазақ тілі және орыс 
тілі мен әде биеті пәні бойынша өз 
білімдерін сы наған. Келесі күні гу ма
нитарлық пәндерден тест тап    сырып, 
олимпиаданың соңғы күні жа ра тылыс
тану бағытындағы пән дер де бі лімдерін 
саралаумен қорытын ды лан ған. 

Мұнда адалдық қағидаты қатаң сақ
талған. Әр оқушыға бір компьютер, бір 
камера берілген. Оқушы өзінің ло гині 
мен құпия сөзін жазу арқылы арнайы 
платформаға кіріп, сайтта бе рілген сұ
рақтарға жауап береді. Тест тап сы
рушының қанша ұпай алғаны тек өзіне 
ғана аян. Олимпиадада пәннің күр де
лілігіне қарай санаулы сұрақтар бе
рілген. Бір пәнде 30 сұрақ, төрт нұсқа 
берілсе, соның тек біреуі ғана дұрыс. 

Апта басында олимпиаданың об
лыстық кезеңі өтті. Оған үш күнге со
зылған аудандық кезеңнен жолдама 
алған 81 оқушы қатысты. Білім алу
шы лар екі күнде ережеге сай 13 пән 
бойынша тест тапсырды. Бұған дейін 
де бұл олимпиаданы жалағаштық жас 
өрендер үлкен жетістікпен қо ры тын

дылаған. Мәселен, былтыр  қоғам қай
раткері Темірбек Жүргенов атын дағы 
№123 мектеплицейінің екі оқу шысы 
алтын алған. Аталған білім орда сының 
оқушыларының биыл да қарқыны 
жаман емес. 

9 сынып оқушысы Әлімжан Та бын
бай аталған олимпиадаға биыл алғаш 
рет қатысып тұр. Оқу озаты әзірге олим
пиаданың екі кезеңінен сүрінбей өткен. 

– Мен олимпиадаға география пәні 
бойынша қатыстым. Ең алдымен мек
тепішілік, одан кейін аудандық кезең 
болды. Олимпиаданың аудандық ке
зеңінде ең жоғары ұпайлардың бірін 
мен жинадым. Облыстық кезеңде де 
жоғары көрсеткіш көрсетіп, респуб
ликаға жолдама аламын деп ойлаймын. 
Алғаш рет қатысып тұрғандықтан сәл 
қобалжу болды. Әйтсе де бар наза
рымды алдымда тұрған сұраққа қойып, 
асықпай барынша дұрыс жауап беруге 
тырыстым, – дейді Әлімжан Табынбай.

Айта кетейік, мектеп мақтанышы тек 
география пә нін ғана емес, қазақстан 
тарихы мен дү ниежүзі тарихы, құқық 
негіз дері пән де рін де сүйіп оқитын, 
аталған пән дер бойынша пәндік 
олимпиа даларға қа тысып, жүлделі 
орын иегері атанға н.

Ал былтыр ӘлФараби атындағы 
№201 мектеплицейінің 3 оқушысы жүл
делі орын алып, нәтижесінде аталған 
білім ошағы республикадағы ауыл 
мектептері қатарында үздік ондыққа 
енген болатын. Мектеп озаттары биыл 
да олимпиадаға белсене қатысуда. 

Облыстық кезеңде былтыр аталған 
олимпиаданың республикалық ке зеңіне 
дейін барып, аудан абыройын ас қақ

татқан Азамат Тұрсынбек көзімізге 
оттай басылды.

– Былтыр олимпиаданың барлық 
кезеңінен сүрінбей өтіп, республикадан І 
орын алдым. Биыл да жеңісті жолымды 
жалғастырып, грант жеңіп алуды көздеп 
отырмын. Таңдауым – физика пәні. 7 
сыныптан бастап осы пәнге ден қойып, 
үздіксіз дайындық жүргізіп келемін. Қа
зіргі таңда 11 сынып оқушысымын. Ин
женерэлектроник мамандығын таң дап 
отырмын, – дейді мектеп мақтанышы. 

Азамат – бүгінде «Алтын белгіге» 
үміт кер. Пәндік олимпиадалармен қа
тар ғылыми жобаларға да тұрақты қа
тысып, республикалық кезеңге дейін 
жолдама алған. Сондайақ биылғы оқу 
жылында жаратылыстануматематика 
бағытындағы пәндер бойынша Пре зи
денттік олимпиаданың облыстық ке
зеңінен ІІ орын алып, қараша айында 
республикалық кезеңіне қатыспақ. Айта 
кететіні, Азаматты осы пәнге баулып, 
жетекшілік ететін өзінің туған анасы – 
Айгүл Шілдебаева. 

– Азамат – бала күнінен алғыр, зерек 
бала. Кішкентайынан әр пәнді тереңінен 
түсініп, бар ынтасымен оқиды. Мектепте 

өтетін қоғамдық шаралармен қатар 
білім бәйгелеріне де жиі қатысады. 
Әдебиет пәніне де қызығушылығы өте 
жоғары. Бірнеше мәрте «І.Жансүгіров» 
оқуларынан, эссе жазудан жүлделі орын 
алды. Азамат өзі үнемі ізденісте жүріп, 
олимпиадаға сабақатн тыс қосымша 
көп дайындалды. Нәтижесі жаман 
емес. Биыл да облыстық кезеңнен 
сүрінбей өтіп, республикалық кезеңде 
топ жарады деп сенемін, – дейді Айгүл 
Шілдебаева. 

Иә, Азамат тек білім жағынан ғана 
озат емес. Ол бос уақытында спортпен 
де тұрақты айналысады. Бүгінде ол – 
мектептің футбол құрамасының белді 
ойыншысы. 

Білім бөлімінің әдіскері Салтанат 
Қосжанованың айтуынша, былтырғы 
оқу жылында республикаға 10 оқушы 
өткен. Оның 4еуі алтын, 1еуі күміс, 
1еуі қола медаль иеленіпті. Биыл да 
жалағаштық оқушыларға үлкен сенім 
артылып отыр. Олар республикалық 
кезеңде аудан абыройын асқақтатып, 
ұстаздары мен атааналарының үмітін 
ақтамақ.

Ақтоты ЕРЖАНҚЫЗЫ

Ауыл мектептерінің оқушыларына арналған жалпы білім 
беретін пәндер бойынша республикалық олимпиаданың 
облыстық кезеңі өз мәресіне жетті. 9-11 сынып оқушылары 
қатысқан олимпиаданың мақсаты – ауылдық жердегі мектеп 
оқушыларының дарыны мен қабілетін анықтап, қолдау үшін 
оңтайлы жағдай жасау, неғұрлым академиялық қабілетті 
оқушыларды іріктеп, олардың зияткерлік дамуы мен кәсіби 
бағдарлануына жағдай жасау. 

Бәрекелді!

Жоба балалардың спортқа деген қызығушылығын 
арт тырып, денсаулығын нығайтып, физикалық және 
интел лектуалдық шектеулерге қарамастан жоғары нә
тижелерге қол жеткізуге көмектесуге бағытталған. Ин
клюзивті ойындарға зағиптар, даун синдромы, аутизм, 
церебралды сал ауруы, психикалық дамудың кешігуі, есту 
қабілеті бұзылған ба лалар қатысқан. Жас спортшылар 
диагноздары мен жас ерек шеліктеріне қарай бірнеше топқа 
бөлініп жарысты. 

Аталған ойынға ауданымыздың абыройын арқалап Әл
Фараби атындағы №201 мектеплицейінің 8ші сынып оқу
шысы Дінислам Сәрсенбай қатысып, ІІ орын иеленген. 

– Мен бұл сайыста тоғызқұмалақ ойыны бойынша бақ 
сынадым. Бала күнімнен осы спорт түрі жаныма жақын. 
Бұдан бөлек қазір қазақша күрес пен асық ату спортына 
да қатысып, жеңіс тұғырынан көрініп жүрмін. Болашақта 
кәсіпкер болып, ат баптау ісімен айналысқым келеді. 
Мені осы жарысқа қатыстырған жетекшім Нұржамал 
Қайыпназарқызына рақмет, – дейді жас спортшы. 

2017 жылдан бастап аталған мектепте 14 сынып оқу
шыларының ішінде мүмкіндігі шектеулі, диагнозы бар ба
лаларға арнайы сынып кабинеті ашылған. Қазіргі таңда 
бұл сыныпта 15 бала бар. Ал кейіпкеріміз Дінислам қазір 
жалпы сыныпта. Өзінің қатарластарымен бірге білім алуда.  

– Мамыр айында байқаудың бірден облыстық кезеңі 
болды. Біздің ауданымыздан биыл 2 оқушы қатысты. Бірі 
– Дінислам, екіншісі – Айдана Қартаңбай. Айдананың есту 
қабілеті төмен, қазіргі таңда 9шы сынып оқушысы. Би 
өнерімен, қолөнерімен айналысып, біраз жетістікке жеткен 
өнерлі оқушы. Биылғы «Жұлдызай» байқауында Айдана 
бес асық спорт түрінен өнер көрсетіп, ІІІ орын иеленді. 
Оқушыларым спортта да, өнерде де алдыңғы қатарда, – 
дейді педагогпсихолог Нұржамал Қайыпназарқызы. 

Дінислам – биыл алғаш рет республикалық байқауға 
жол дама жеңіп алған озат оқушы. Әрине, тоғызқұмалақ – 
адамның ойлау қабілетін, логикасын дамы та тын қазақтың 
ұлттық ойынының бірі. Әйтсе де 700ден аса жас спортшы 
қатысқан дүбірлі додада топ жарып, үздік үштікке іліну – 
екінің біріне бұйырмайтын бақ. 

«Бұл әлі бастамасы, мені алда үлкен жетістіктер күтіп 
тұр» деген Дінислам бұл спорт түрімен тұрақты айналысып, 
әлем чемпионатында ел мерейін үстем етуді мақсат еткен.  

А.БҮРКІТБАЙ

Тоғызқұмалақшы 

Дінислам
Жуырда елордада ерекше білім беруді 

қажет ететін, мүмкіндігі шектеулі балалар мен 
жасөспірімдерді қолдау мақсатында «Жұлдызай 
– 2024» республикалық ұлттық инклюзивті 
ойындары өтті. Дәстүрге айналған бәсекеге 10-
16 жас аралығындағы 700-ден астам мүмкіндігі 
шектеулі бала мен жасөспірім қатысты. Олар жеңіл 
атлетика, гандбол, футзал, үстел теннисі, ұлттық 
ойын түрлері, тарқатып айтсақ, бес тас, асық ату 
және тоғызқұмалақ сынды спорттың жеті түрінен 
сынға түсті. 

Жалпы қазақтың сайын даласын найзаның ұшымен, бі
лектің күшімен қорғап, ұлтарақтай жерімізді жаудың та ба  нына 
таптатпаған қазақ батырларының ерен ерлігі, елді бірлікте 
ұстап, берекесін сақтаған үш биіміз бен шешен де ріміз тарихтан 
ойып тұрып орын алған. Қазақта «он үште отау иесі» деген 
сөз бар. Мен де қазақ менталитетінде ер балаға жүктелетін 
жауапкершіліктің салмағын бі ле мін. Сол себепті ұлтымыздың 
тарихын таныпбілуді, келе шекте қоғамға пайдалы азамат 
болуды перзенттік парызым санаймын. 

«Атымды адам қойған соң, қайдан надан болайын?!» деген 
екен қазақтың бас ақыны. Дүниеге келгенде азан шақырып ат 
қойған соң, сол атыңа лайық болу, атаанаңның артқан сенімін 
ақтап, елдің үкілеген үмітінен шығу – біздің парызымыз. Ата
баба салған жолды іле жалғап кету де – біздің міндетіміз. Сол 
себепті қазақ халқы «Атаның баласы болма, адамның баласы 
бол» дейді. 

Әрбір ұрпақ келешекте өзі үшін, өзінің отбасы үшін ғана 
емес, еліне, Отанына да қызмет етуі қажет. Қазіргі күні біздің 
көптеген жастарымыз шетелде оқып, жанжақты білім алуда. 
Өз білімдерін өзге елде жүріп дамытып, ал оның жемісін өз 
Отанына келіп пайдаланғаны дұрыс деп есептеймін. Меніңше 
отансүйгіштік деген – өз еліңе адал қызмет ету. Ал мен осындай 
егемен елдің баласы болғанымды мақтан тұтамын.

Нұрислам БАТЫРБЕК,
№246 орта мектептің 4 сынып оқушысы

Тәуелсіздік –
шексіз байлық

Мен ата-баба армандаған азат, егемен ел 
Қазақстанда туып, осында өмір сүріп жатырмын. 
Біздің атадан балаға жеткен ұланғайыр жеріміз, 
мәдени мұраларымыз, салт-дәстүрлеріміз бар. 
Қазақстан тәуелсіз мемлекет болғаннан кейін 
өзінің Ата Заңы, бекітілген шекарасы, мемлекеттік 
рәміздері бар. Қазіргі таңда Қазақстанда 
қаншама ұлттар мен ұлыстар тату-тәтті ғұмыр 
кешуде. Олардың барлығы Қазақстанды ортақ 
Отанымыз деп есептейді. Қазақ халқы да өзінің 
кеңпейілділігін, қонақжайлылығын көрсетті. 


